
Leeruitkoms:

Nadat jy hierdie week se eenhede gelees het behoort jy in staat te wees om die verskillende
momente van die Bybelse roete van verandering aan te wys.

Die hoofmomente is:

1.
2.

Die onderskeid tussen moralisme, piétisme en realisme.

Die elemente van die Bybelse roete van verandering, soos waargeneem in 'n persoon

se lewe (Bettie)

Die kernaspekte van verandering, naamlik die persoon, sy situasie en God se bronne

vir lewensherstel.

Die roete moet deur die berader self geloop word.

2.1.3 Realisme
2.2 DIE BYBELSE ROETE VAN VERANDERING

Gevalstudie: Bettie

23 KERNASPEKTE VAN VERANDERING
2.3.1 Die situasie

2.3.2 Die persoon

2.3.3 God en sy bronne vir lewensherstel

24 VERANDERING VAN DIE BERADER
241 Die situasie

2.4.2 Die berader

243 God en sy voorsiening vir verandering



INLEIDING

In die vorige hoofstuk het ons gesien dat berading deel is van menswees. Berading was
reeds in die paradys noodsaaklik nog voordat die mens gesondig het, maar ook daarna. God
het die mens bedoel om voortdurend te groei. Die groei / verandering is deel van menswees.
Die mees basiese noodsaaklike verandering is wedergeboorte. Die verandering wat hieruit
voortspruit, is die voortdurende vernuwing (heiliging) van ons denke, begeertes, motiewe en
gedrag.

Die dinamiek van Bybelse verandering word bespreek deur te kyk na:

2.1 Sienings van verandering

2.2 Die Bybelse roete van verandering Gevalstudie: Bettie
2.3 Kernaspekte van verandering

2.4 Verandering van die berader

2.5 Verandering en die situasie

2.6 Verandering van die hart Gevalstudie: Petra
2.7 Vrae oor hartsverandering

2.8 X-straalvrae oor hartsbegeertes

2.9 God se voorsiening vir verandering

2.10 Toepassing Gevalstudie Clyde

21 SIENINGS VAN VERANDERING

Verandering word verskillend verstaan deur mense. Ook Christene verstaan die Bybel op
hierdie punt nie eenders nie. Verandering kan byvoorbeeld moralisties of piétisties of
realisties verstaan word.

2.1.1 Moralisme

Moralisme 1é klem op die verandering van gedrag. Slegte gewoontes moet deur goeies
vervang word. Die buitekant van die mens moet in orde gekry word — die binnekant is nie so
belangrik nie. Die verandering geskied deur wilskrag en inspanning: jy kan jou aan jou eie
skoenveters optrek; jy kan selfs saligheid deur jou eie inspanning verdien. ‘n Tipiese
voorbeeld van mense wat hierdie benadering gehad het, was die Fariseérs in die tyd toe
Jesus op aarde was. Die Fariseérs het die mens se inset oorskat en God se werk onderskat,
tot so ‘n mate dat hulle gemeen het dat hulle nie vir Jesus as Middelaar nodig gehad het nie
(Markus 2:17). Moralisme is ook tipies kenbaar in wettisisme en formalisme. Meeste
godsdienste in die wéreld word gekenmerk deur moralisme: mense poog om die godheid
deur bepaalde etiese gedrag in hulle daaglikse lewe en aanbiddingsrituele tevrede te stel.

2.1.2 Piétisme

Volgens dié benadering word verandering gesien as ‘n onmiddellike en totale transformering.
Verandering is ‘n private, mistieke, dikwels emosionele ervaring, ‘n vinnige en permanente
“fix”. Al wat die mens hoef te doen, is om God te vertrou. Hy bewerk die verandering deur ‘n
eenmalige Geesvervulling of bevryding. Die daaglikse vervulling met die Heilige Gees en die
voortdurende stryd teen die eie sondige natuur, die wéreld en die bose geeste word dikwels
verwaarloos.

2.1.3 Realisme

‘n Realistiese verstaan van die Bybel sien verandering as ‘n lewenslange opdrag aan die
mens: geloof, daaglikse bekering en heiliging. Die verantwoordelikheid van die mens word
gegrond op die werk van God: wedergeboorte, vryspraak en vernuwing. God verander die
mens sodat hy hom verander (Jeremia 31:18b; Filippense 2:12-13). Op grond van die
volkomenheid van Jesus se kruisoffer en die oorvioed wat die Heilige Gees gee, wy die



mens hom aan God toe deur daaglikse verandering van denke en dade (Romeine 12:1-2).
Die verandering is nie beperk tot die sogenaamde “geestelike / godsdienstige terrein”, tot die
redding van “siele” en die sfeer van “aanbidding” nie. Verandering is ‘n koninkryksbegrip: die
Koning word op elke terrein van die lewe gedien: in kinderopvoeding, politiek, belasting,
seksualiteit, huwelik en werk. Hy gee lig vir elke soort probleem: woede, angs, depressie,
vigs, trauma, verliese, ensovoorts.

Uit bogenoemde is dit duidelik dat Bybelse berading sal kies vir ‘n realistiese verstaan van
verandering. In teenstelling met moralisme en piétisme, respekteer realisme die regte

verhouding tussen die soewereiniteit van God en die verantwoordelikheid van die mens.

2.2 DIE BYBELSE ROETE VAN VERANDERING

Die Bybel dui 'n roete aan om by werklike verandering uit te kom. Die Bybelse roete geld vir
elke persoon wat iemand anders in ‘n lewenskrisis wil begelei om by oplossings uit te kom.
Die Bybel is duidelik en verstaanbaar, die waarheid oor verandering is eenvoudig, en hoe
meer mens die Bybelse roete volg, hoe dieper en wyer gaan die toepassing daarvan.

Die Bybelse roete van verandering het die volgende hoofaanwysings:

e Die persoon (beradene) leef in ‘n bepaalde situasie

e Boom nommer 1 is ‘n doringboom: die dorings verteenwoordig sy slegte gedrag,
naamlik verkeerde dade en kommunikasie. die wortels verteenwoordig die mens se hart,
sy denke en begeertes terwyl

e Boom 2 is die kruisboom: die kruis waaraan die Lam van God gestraf is in die plek van
sondaars.

e Die strome lewende water is die Heilige Gees se werk in beradene.

e Die 3e boom is die vrugteboom: ‘n nuwe hart waaruit goeie vrugte (optrede) kom.



Situasie

Druk

VRUGTEBOOM DORINGBOOM

KRUISBOOM

STROME LEWENDE WATER

Fig 3



Die Bybelse roete word nou toegepas op 'n alledaagse eenvoudige voorbeeld, en daarna op
baie moeiliker gevalle.

GEVALSTUDIE: BETTIE

Eerste Toneel
Dit is Sondagoggend en pa sit by die kombuistafel en eet muesli en joghurt. Bettie, sy
dogtertjie van 6 jaar, kom by die kombuis ingestap. Wanneer sy die miesli bo-op die joghurt
sien, steek sy vas met haar oé vasgenael op die muiesli. Dan kom die woorde oor haar
lippies:

"Ek het gejok!"

Verskillende vrae ontstaan: Wat doen die vaderberader nou? Moet hy sy dogtertjie help om
die leuen-doring uit te trek? Het Bettie nodig om haar lewe aan Jesus te gee? Moet 'n
leuen-demoon uitgedryf word? Of moet sy 'n lesing kry oor waarheid en leuens? God wil tog
nie dat ‘n mens lieg nie, maar die waarheid praat.

Die Bybelse berader volg nie ‘n moralistiese benadering nie. Hy reageer nie: "Bettie, 'n kind
van die Here vertel mos nie leuens nie!" Daar gaan immers meer aan in Bettie se lewe as
om leuens te vertel. Die Bybelse berader is ook nie 'n piétis wat bloot bid dat God sy kind
soos met 'n towerslag sal verander nie. Al verstaan die vaderberader nog nie alles nie, is
daar genoeg dinge wat positief is en wat hom bly maak: Bettie het haar pa vertel; haar
gewete is akkuraat en aktief; sy het hom kom vra om haar te help.

As Bettie se pa die Bybelse roete volg, sal hy nie vaskyk teen die doring (haar gedrag) nie.
Hy sal meer as haar optrede probeer verstaan. Hy sal wonder:

e Hoe lyk haar wéreld, dit wil sé, die situasie waarin sy die leuen vertel het?

e Wat wou sy bereik met haar leuen?

e Waar was God in haar lewe toe sy gejok het?

Om antwoorde op hierdie vrae in sy gemoed te kry, moet die pa meer feite kry. Hy kan die
storie laat uitkom:
"Bettie vertel vir pappa wat het gebeur?"
Sy antwoord:
"Ek het vir Annie gesé ek haat muesli terwyl ek van muiesli hou".
Tipiese gedrag vir 'n sesjarige kind.

Die pa het nou meer feite: Daar is Bettie se maatjie, Annie. Die leuen se inhoud is ook nou
bekend.

Maar steeds is daar vrae: mense doen nie sulke dinge in 'n vakuum nie.
"Bettie vertel vir pappa hoekom jy dit vir Annie gesé het?"
"Annie het gesé sy haat miesli en ek het gesé ek haat dit ook sodat sy my nie kan

spot nie".

Die pa se prentjie word duideliker. Daar is die situasie (druk van Annie) en Bettie se reaksie
(gedrag) daarop. Moontlik is haar hart ook reeds diagnoseerbaar!

As mens die drie bome in gedagte hou, kan die roete kan op die volgende wyse
gerekonstrueer word :



Druk op Annie het sterk opinies. As jy iemand met sterk opinies het, word
Bettie: daar dadelik 'n uitdagende situasie geskep. Die druk op Bettie is
- - groot. Bettie se situasie is 'n versoeking vir haar, 'n toets.

Situasie

Bettie se Bettie neem die opsie van die leuen. 'n Ander persoon kon

reaksie: geargumenteer het. Nog 'n ander kon die druk ontvlug het deur

_ dwelms te gebruik. Die moontlikhede van mense se reaksies op druk

Dorings is legio.

Bettie se Bettie se motiewe is duidelik: Sy is bang haar vriendin sal lag; sy
vrees verwerping - dit is 'n vrees vir mense. Hier is 'n Bybelse

hart: kategorie. Ons plaas mense in God se plek. Ons is geroep om vir

- God se opinie te leef, maar leef so maklik vir wat mense van ons
dink. Dit kan 'n afgod wees. Ons het 'n hoekom!

Die roete is gevolg: die situasie, dorings en wortels van die eerste boom is bekend.

Die volgende vraag is: Hoe sal Bettie kan verander? Hoe sal sy begelei kan word om die

waarheid te praat in dieselfde situasie?

Die vaderberader begin nou dink: Wie is God? Wat sé Hy? (bv. dat leuens en

selfregverdiging verkeerd is) Wat wil God hé?

Hy dink aan God se soewereiniteit, sy liefde en beheer. God beheer ook die situasie van 'n
sesjarige kind. Hy dink aan 'n Skrifwoord soos Hebreérs 4:16, naamlik dat sondaarmense
kan nader kom om vergewe te word en om hulp op die regte tyd te ontvang. Verder: God se
wet verbied nie net dat ons leuens vertel nie, maar spoor ons ook aan om die waarheid te

praat.

Die vaderberader sé nie al hierdie dinge vir Bettie nie. Hy sé net:
"Kom ons gesels. Soms jok ons want ons is bang vir mense. Jesus kan ons

help."

Dan bid hulle saam.

(Soms is dit 'n langsame weg om nader aan God te kom en vergifnis te ervaar)




Tweede Toneel:

Dis twee dae later. Daar is 'n toneelopvoering by die skool: Rooikappie. Ditis die oggend
voor die opvoering. Bettie wil die oggend nie skool toe gaan nie. Sy kla van maagpyn en
hoofpyn — sy het psigosomatiese simptome. Sy sé sy wil nie in die toneel speel nie.

Hoe sal ons die roete hierdie keer volg? Dit bly dieselfde roete: (hou die drie bome in
gedagte)

Rooikappie is groot en ouma (Bettie) is klein. Die kinders lag vir

Situasie: o
ouma omdat sy so klein is.

Dorings: Psigosomatiese tekens: Maag- en hoofpyn, vermydingsgedrag.

-: Toekomsvrees: Die kinders sal vir haar lag.

Die vaderberader gesels met Bettie. Hy verwys terug na die vorige Sondag:
“Die Here het ons toe gehelp”.

Die berader is steeds besig met die realiteit. Pa en dogter bid weer saam. Terloops sé hy vir
haar:
"Miskien lag die kinders vir die ouma in die toneel en nie vir jou nie."

Derde Toneel:
Dit is Sondag drie weke later. Bettie is opgeruimd. Sy het selfs opgehou om haar duim te
suig.
Pa vra aan haar hoekom sy so gelukkig lyk. Sy antwoord:
"Jesus het my gehelp."
“Hoe?”
"Hy het my gehelp om nie meer bang te wees oor wat mense van my sé nie."

Ook hierdie insig kom nie in 'n vakuum nie. Wat het gebeur? Sy vertel die hele storie:
"Hettie en ek het saam by die tafel gewerk en Hettie het gesé sy haat Annie. Ek sé
toe: ek hou van haar, van Annie. Hettie sé toe ek is stupid. Ek sé dis OK maar ek
hou nogtans van Annie."

Teken hierdie feite in op die roete - die situasie en die drie bome:

Brug van doring- na vrugteboom | Gaan na Jesus saam met Bettie -

Kruisboom

Heilige Gees werk in haar Bewus van Jesus wat groot en in beheer is
- motiewe, hart verander

Vrugte Vrugteboom: Liefde in plaas van vrees;
waagmoed

Situasie Die situasie is dieselfde; dit is net Hettie in




plaas van Annie; maar Bettie het verander

Hierdie is 'n gevalstudie uit die werklike lewe. Bettie het die roete van verandering leer ken.
Sy weet nou hoe om te stry teen vrees vir mense. Sy weet hoe om die Here bokant mense te
stel (Spreuke 29:25; Psalm 56:12). Dieselfde gebeur met volwassenes en dieselfde roete
kan dan gevolg word.

Die gevalstudie het ons gehelp om Bybels te dink oor die redes waarom mense die dinge
doen wat hulle doen.

23 KERNASPEKTE VAN VERANDERING
In berading het ons altyd te doen met die persoon in sy situasie met God.

2.3.1 Die situasie

Is die situasie die oorsaak van die persoon se dorings, soos byvoorbeeld verkeerde gedrag
en kommunikasie?

Is slegte kinderjare die oorsaak dat ‘n persoon later in sy lewe ‘n verslawing ontwikkel?

Is werkloosheid die oorsaak van diefstal?

Is ‘n mens die produk van sy oorerwing en omgewing?

Bybels gesien is die situasie die arena waarin 'n persoon optree. Die situasie vertel die
berader die waar, wanneer en wat van 'n persoon se omstandighede waarin hy op 'n
spesifieke manier optree. Dit vertel van omstandighede soos struikelblokke, beproewings,
vyande in sy lewe, slegte behandeling, of misbruik deur ander mense. Die omstandighede
plaas druk op die persoon om dit wat reeds in hom is, na buite te laat kom!

Die omstandighede is - Bybels gesien - nie die oorsaak van die persoon se dade nie. Ek kan
nie die disfunksionele huisgesin waarin ek grootgeword het blameer vir my reaksies en
motiewe nie. Die situasie is wel belangrik, want die mens se hart het 'n interaksie met sy
omstandighede. Maar die situasie is nie die oorsaak van my verkeerde reaksie nie. Die
situasie kan wel pyn bring, maar die mens is verantwoordelik vir die manier waarop hy sy
seerkry hanteer.

2.3.2 Die persoon

Is die persoon 'n boom van wysheid of dwaasheid? Ons kyk nie deur 'n moralistiese bril nie,
maar deur die bril van Bybelse realisme. Daar word gekyk na die boom se vrugte én wortels:
sy gedrag én hart.

Die woord hart in die Bybel het verskillende betekenismoontlikhede: denke, begeertes,
motiewe, innerlike mens. ‘n Mens se hart gaan oor goed soos: Waarvoor lewe ek? Wat is my
verwagtings/vrese?

Die hart is baie belangrik vir God, want dit bepaal die mens se lewe (Spreuke 4:23). Die hart
kan vergelyk word met die wortels van ‘n boom. Uit hierdie wortels kom vrugte voort (Lukas
6:43-45). Die vrugte kan goed wees: liefde, vriendelikheid, ens. (Galasiérs 5:22). Maar die
hart kan ook dorings voortbring: verkeerde dade, woorde en emosies (Galasiérs 5:19-21).

Die mens se hart is nie maar leeg en gebreek nie - die mens se hart is aktief besig om sy eie
belange te beskerm. Daar is 'n aktiewe interaksie met die omstandighede en ander mense.



2.3.3 God en sy bronne vir lewensherstel

Die Kruisboom is Jesus wat God in die plek van die doringboom plant. Jesus (wat ook God

is) word as mens in die plek van sondaars gestel. Hy is die Plaasvervanger. Hy is en doen

alles wat sondaars nie is en doen nie:

e Jesus is die mens wat God bedoel het: volmaak in hart en lewe. Hy vind sy identiteit
volkome in sy Vader. Hy vervul sy roeping volmaak. Hy volbring die wet van God (Psalm
40:9; Matteus 5:17).

e Hy neem die skuld van sondaars op Hom. Hy gaan hang aan die kruisboom wat
sondaars verdien (Galasiérs 3:13). Hy is die Lam wat volkome gestraf word vir die sonde
in mense se harte en lewens. Die mens se ou identiteit word saam met hom gekruisig (2
Korintiérs 5:14).

e Nadat Hy opgestaan het, gee Hy as Lewensboom ‘n nuwe identiteit aan sondaars. Deur
sy Gees is hulle nou kinders van die Vader (Romeine 8:15-17).

Die roete van verandering loop van die doringboom via die Lewensboom / Kruisboom na die
vrugteboom. Deur geloof word ‘n sondaar in Jesus ingeplant en kry uit genade deel aan
Jesus se identiteit en doel.

Jesus is nie die groot Psigoterapeut wat maar bloot ons behoeftes vervul nie. Hy bied nie
maar net onvoorwaardelike aanvaarding aan sondaars nie. Hy is die ware, nuwe mens. Hy is
die waarheid, die weg en die lewe. Niemand kom na die Vader behalwe deur Hom nie
(Johannes 14:6). Hy is die enigste Middelaar tussen God en die mense (Handelinge 4:12).

Hy is die Lewensbron. Hy werk in die beradene en berader se lewe deur sy Gees sodat
lewende water uit hulle binneste begin vioei (Johannes 7:38) Die Heilige Gees skep 'n nuwe
hart wat nou God se wil doen (Esegiél 36:26-27). Hy begelei die mens om in dieselfde
situasie vrugtebome te wees wat vrugte dra.

God leer die mens deur sy Woord Wie Hy is, en wie die mens is (identiteit) en wat sy wil
(doel) vir die verloste se lewe is. Hy vertel ons ook in die Woord van sy oorvloedige beloftes.
Hy leer ons ook wie ons vyande is: die wéreld, die duiwel en ons eie sondige natuur. Die
Vader se stem is 'n gids wat met die hart praat en die mens deur sy Gees nuut maak en
toerus om as sy kind te leef in enige situasie (2 Timoteus 3:15-17).



DIE WARE EVANGELIE

DIE VADER BEHEER EN BESTIER

‘_\} Wal begeur met
“_2 miy: wie, waar,

DIE SEUN VERLOS DEUR SY LEWE,
DOOD EN OPSTANDING

Hart nuut gemaak deur die Gees Hart onder beheer van die vlees

DIE HEILIGE GEES GEE DEEL AAN DIE SEUN EN SY VERDIENSTE
= VERGEWING EN NUWE LEWE

EK BELY MY SONDE, AANVAAR JESUS SE VERDIENSTE, ONDERWERP MY AAN SY
WIL

Fig. 4



DIE PSIGOLOGIESE EVANGELIE

Situasie is die oorsaak
van probleme

JESUS IS PRIMER PSIGOTERAPEUT:
HELER, VULLER VAN BEHOEFTE AAN LIEFDE & SELF-ESTEEM
HY IS SEKONDER LAM VAN GOD

Sonde? Nee word eerder
genoem: emosionele
probleme

Geluk - oppervlakkig
Gesonde funksionele
lewenstyl

Hart = Passief Hart = Passief
heelgemaak, tevrede Leeg, behoeftig,
gebreek

Voel: word liefgehé

Voel goed oor myself
Futiele strategie

Psigoterapeut ontmoet behoeftes, bied onvoorwaardelike aanvaarding
Is ‘n ouer sodat beradene God weer kan ken as Vader

Fig. 5
2.4 VERANDERING EN DIE BERADER



Verandering begin by die berader (2 Korintiérs 1:2-12; 1 Timoteus 4:11-16). Die verandering
word weer eens beskryf in terme van die situasie en die drie bome. Die apostel (berader)
Paulus word as voorbeeld gebruik:

241 Die situasie

Hoe lyk Paulus se situasie? Hy vertel in besonderhede van sy beproewings in 2 Korintiérs
11. Daar is baie teen Paulus gesondig: Hy is in die tronk gegooi, geslaan, het erge lyfstraf
gekry, was dikwels in doodsgevaar, is met klippe gegooi, het driemaal skipbreuk gely en is
deur baie gevare bedreig op sy reise. Hoe het hy onder die geweldige druk van sy situasie
reageer?

2.4.2 Die berader

Paulus sé dat hy selfs die hoop om te bly lewe, verloor het (2 Korintiérs 1:8-11). Hy was op
die punt om op te gee. Hy het begin wanhoop. Maar dit is waar dit stop. Hy sondig nie
verder nie, al is die druk geweldig. Hy sé dat hy nie op homself vertrou het nie, al was die
versoeking daar om dit te doen. Die enigste doring was dat hy gewanhoop het.

2.4.3 God en sy voorsiening vir verandering

Paulus het egter sy identiteit in Christus leer ken (Filippense 3: 7-11). Hy ondervind hoe God
hom in sy wanhoop ontmoet en hom bemoedig. Hy leer God se wil ken in sy situasie en om
Hom meer te vertrou, al leef hy onder geweldige druk. Paulus het God se bemoediging
ondervind, en nou bemoedig hy ander (2 Korintiérs 1:4-6). Hy het gely, en nou gebruik hy sy
ondervinding tot voordeel van die gelowiges. Hy dra vrug in die situasie waarin hy hom
bevind. Die groei en verandering begin dus by die berader self! Die berader kan slegs ander
mense help om dissipels te wees as hy self ‘n dissipel (volgeling) van Jesus is (1 Timoteus
4:15-16).



Vul hierdie data in op die roete: die drie bome

DIE BERADER SE ROETE VAN VERANDERING

VRUGTEBOOM KRUISBOOM DORINGBOOM

STROME LEWENDE WATER .

Fig. 6

Die drie aspekte van Bybelse berading — die situasie, die persoon en God se voorsiening vir
verandering — word vervolgens deegliker bespreek.

Selfstudie-opdrag:
1. Gee meer voorbeelde van moralisme en piétisme in jou eie lewensmilieu.
2. Dink aan 'n persoon wat jy deur hierdie roete vir verandering kan neem.
Kyk na "Bettie" en beskryf die roete, vanaf die situasie deur die drie bome

weer terug na die situasie.

3. Kyk na Figuur 4 en 5, en beskryf die verskil ten opsigte van al die
elemente.

